
Умарова Навбаҳор Шокировна – психология 
фанлари доктори, доцент, Низомий номидаги 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

 

mailto:scienceproblems.uz@gmail.com
https://t.me/scienceproblems_uz

Tarixoldining mezolit davriga kelib ibtidoiy jamoalararo madaniy aloqalar yanada 

faollashgan bo‘lib, Dam-dam Chashma 1 makoni 4, 5-madaniy qatlami tosh qurollarining Yaqin 

Sharq hududidagi Zarzi, Palegavra, Shanidar makonlari tosh qurollariga o‘xshashlik kuzatadi. 

Bu haqda G.F.Korobkova R.Breydvud, B.Xouv, F.Smit kabi chet ellik tadqiqotchilar ham o‘z 

izlanishlarida ma’lumot keltirishganliklarini qayd etadi [9]. YE.Bijanovning keyingi 

tadqiqotlarida Ustyurt jamoalari moddiy madaniyati shakllanishida Kaspiybo‘yi va Janubiy Ural 

hududi mezolit jamoalarining madaniy ta’sirini alohida ta’kidlaydi [1: 17-24]. 

O‘.Islomov Farg‘ona vohasida tadqiq etilgan mezolit jamoalari moddiy madaniyatini 

«Obishir madaniyati» nomi bilan fanga olib kiradi va bu madaniyat ko‘p jihatlari bilan 

Tojikiston hududidagi Oshxona, Tutqovul yodgorliklari madaniyatiga yaqinligini e’tirof etadi. 

Shuningdek, olim tomonidan Obishir 1 va 5 makonlari tosh industriyasining Toshko‘mir, 

Qo‘shilish yodgorliklari tosh industriyasiga o‘xshashlik jihatlarini ham qayd etiladi [5: 54-57; 

6; 7; 8]. 

V.A.Ranov ham Tojikiston mezolit jamoalari madaniyati ko‘p jihatlari bilan Obishir 

madaniyatiga o‘xshashligini alohida e’tirof etadi [17; 18; 19; 20; 21; 22]. 

Quyi Zarafshon vohasi Chorbaqti mezolit davri jamoalari moddiy madaniyatining 

Samarqand makoni hamda O‘rta Osiyotog‘ mintaqasi paleolit, mezolit jamoalari madaniyatiga 

o‘xshashlik jihatlari ham tadqiqotlarda kuzatilgan [25: 27-44]. Qayd etish kerakki, yuqorida 

keltirilgan tadqiqotlar O‘rta Osiyo mezolit davri jamoalarining o‘zaro madaniy aloqalari 

to‘g‘risida qimmatli ma’lumotlar beradi. 

Ma’lumki, mezolit davri oxiri va neolit davriga (mil.avv. 6-4 ming yil) kelib, O‘rta 

Osiyoning turli mintaqalarida (tog‘, tog‘ yon bag‘ri, pasttekislik) o‘zgacha tabiiy landshaft, 

ekologik, iqlimiy sharoitlarga tushib qolgan jamoalar o‘ziga xos xususiyatlarga ega bo‘lgan turli 

madaniyat sohiblari bo‘lishgan. Bu madaniyatlar tadqiqotida ularning o‘zaro madaniy aloqada 

bo‘lishganliklari haqida qiziqarli ma’lumotlar qo‘lga kiritilgan. Xususan, S.P.Tolstov birinchi 

bo‘lib Kaltaminor jamoalarining Janubiy Turkmaniston va Yaqin Sharq hududi jamolari bilan 

madaniy aloqada bo‘lishganligi masalasiga e’tibor qaratgan [23]. 

Keyinroq, Kaltaminor jamoalarining O‘rta Osiyo janubiy hududlari neolit jamoalari bilan 

yaqindan madaniy aloqada bo‘lganligini yangi arxeologik ashyolar asosida A.V.Vinogradov o‘z 

https://doi.org/10.47390/SP1342V3I6Y2023N05

izlanishlarida atroflicha yoritib berdi [2: 40-45]. Shuningdek, Kaltaminor jamoalarining 

shimoliy, shimoliy-sharqiy Kaspiybo‘yi, Janubiy Ural, Uralorti, Janubi-g‘arbiy Qozog‘iston 

hududlari neolit jamoalari madaniyatiga ta’siri masalasi ham tadqiqotlarda keng yoritildi [3: 

161-170; 10: 29]. 

G.YE.Markov va S.Hamroquliyevlar Oyukli madaniyatining Kaltaminor jamoalari 

madaniyatiga ba’zi jihatlari bilan o‘xshashligini qayd etishdi [12: 67-76]. 

M.J.Jo‘raqulov va N.O‘.Xolmatovlar O‘rta Zarafshon vohasi Qoratepa tog‘ massivi 

shimoliy yonbag‘rida tadqiq etilgan Sazag‘on neolit jamoalarining qo‘shni Hisor (Markaziy va 

janubiy Tojikiston), Markaziy Farg‘ona (Farg‘ona vohasi) hamda Kaltaminor (Quyi Zarafshon 

vohasi, Qizilqum sarhadlari) jamoalari bilan yaqindan madaniy aloqada bo‘lib, 

yashaganliklarini e’tirof etishadi. Masalan, chaqmoqtoshdan yasalgan butun holatdagi 

paraqaning astar tomoni ikki yon qirrasi bo‘ylab chuqur kirib boruvchi kertish usulida ishlov 

berilgan paraqa qurollari Kaltaminor jamoalari hamda Sazag‘on neolit jamoalari makonlaridan 

turkum holda topilgan [4: 89, 90, 110-113]. 

O‘z navbatida, O‘.Islomov va V.I.Timofeyev ham Farg‘ona vohasida tadqiq etilgan 

Markaziy Farg‘ona madaniyati makonlari tosh qurollarining qo‘shni Hisor va Sazag‘on neolit 

jamoalari tosh qurollariga o‘xshashlik jihatlari to‘g‘risida fikr bildirishgan [8: 108-112]. 

YE.Bijanov Ustyurt neolit jamoalarining moddiy madaniyati o‘ziga xos xususiyatlariga to‘xtalar 

ekan, jamoalar madaniyati ko‘p jihatlari bilan qo‘shni hududlar jamoalari madaniyatiga 

yaqinligi borligini e’tirof etgan [1: 24-36]. 

V.A.Ranov Tojikiston sarhadlarida tadqiq etilgan Hisor neolit jamoalari madaniyatini 

izohlar ekan Kaltaminor va Hisor jamoalari o‘zaro aloqalari masalasida O‘rta Zarafshon vohasi 

Qoratepa tog‘ massivi shimoliy yonbag‘rida o‘z madaniyatida bir tomondan O‘rta Osiyo tog‘ 

mintaqasi klassik Hisor neolit jamoalari, ikkinchi tomondan O‘rta Osiyo pasttekislik mintaqasi 

Kaltaminor neolit jamoalari madaniyati ba’zi jihatlarini o‘yg‘unlashtirgan Sazag‘on neolit 

jamoalari madaniyatining o‘rni masalasiga alohida e’tibor qaratdi [21: 116]. Tadqiqotchining 

bu fikri O‘rta Osiyo neolit davri jamoalari o‘zaro qo‘shnichilik madaniy aloqalarini bilishimizda 

nihoyatda ahamiyatlidir. Janubiy Turkmaniston hududi joyitun neolit jamoalari 

madaniyatining Yaqin Sharq, Sharqiy Kaspiy bo‘yi hududlari neolit jamoalari madaniyati bilan 

o‘xshashlik jihatlari to‘g‘risida V.M.Masson tadqiqotlarida qiziqarli ma’lumotlar mavjud [13-

15]. Shuningdek, O‘rta Osiyo neolit davri jamoalari o‘zaro qo‘shnichilik madaniy aloqalari 

masalasida shu satrlar muallifining izlanishlari ham ahamiyatli hisoblanadi [25-29]. 

Yuqorida keltirilgan ma’lumotlarni endi, bevosita Markaziy Osiyo neolit jamoalari 

madaniyatlari tizimida ko‘rib chiqsak maqsadga muvofiq bo‘ladi. S.P.Tolstov, 

A.V.Vinogradovlar tadqiqoticha kaltaminor tarixiy-madaniy jamoalari bir tomondan, O‘rta 

Osiyo janubiy hududlari joyitun, Sharqiy Kaspiy bo‘yi neolit jamoalari, Shimoliy Balxan bo‘yi 

hamda Ustyurt neolit jamoalari bilan, ikkinchi tomondan, Shimoliy va Shimoli-Sharqiy Kaspiy 

bo‘yi, Volga bo‘yi, Janubiy Ural va Ural orti hamda Janubi-G‘arbiy, Markaziy va Shimoliy 

Qozog‘iston mintaqalari neolit jamoalari bilan o‘zaro qo‘ni-qo‘shnichilik madaniy 

aloqadorlikda bo‘lishgan [11: 29; 13; 24: 113-129]. 

Markaziy va Janubiy Tojikiston xududlari mezolit-neolit jamoalari moddiy madaniyati 

tadqiqoti jarayonida ham ibtidoiy jamoalar o‘zaro madaniy aloqadorlikda bo‘lishganliklarini 

bildiruvchi manbalar qo‘lga kiritilgan. Jo‘g‘rofiy nuqtai nazardan Osiyoning eng baland tog‘lari 

sirasiga kiruvchi Pomir tog‘i atroflari arxeologik jihatdan birmuncha yaxshi o‘rganilgan. 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 6 (3)-2023 йил  

 

46 

V.A.Ranovning kuzatishlaridan mazkur hududda qadimgi muzliklar tarqalgan joylardan 

pastroq qismlari odamzod tomonidan tosh asridayoq o‘zlashtirilganligi ma’lum bo‘ldi. Bu joylar 

turli balandlikdagi tog‘ oraliq vohalari, tog‘ daryolari yon daralari va vohalari, tog‘ yon 

bag‘rilarini tashkil qiladi. V.A.Ranovning fikricha, bu hududlar N.A.Kostenko tomonidan ishlab 

chiqilgan uchinchi geomorfologik mintaqa hisoblanadi. Shu tog‘ tepaliklari ichida dengiz 

sathidan hisoblaganda 1000-2000 metr balandlikda bo‘lgan joylarda, asosan Janubiy 

Tojikistonda «klassik tog‘ neoliti» deb nom olgan hisor jamoalari makonlari joylashgan [16; 19-

21]. 

Sharqiy Pomir tog‘ mintaqalari ham arxeologik jihatdan yaxshi o‘rganilgan. Dengiz 

satxidan 3700-4200 metr balandlikda bo‘lgan mazkur joylarda insoniyat tosh asri paleolit 

jamoalariga qarashli bo‘lgan makonlardan tashqari mezolit jamoalariga tegishli makonlar 

(Oshxona, Istiq) kashf etilib, «Markansuy» madaniyati nomi bilan fanga kiritilgan. Bu 

madaniyatning ham xuddi hisor jamoalari madaniyatidek «tog‘ mintaqasining maxsus sharoiti 

chegarasida» shakllanganligi tadqiqotlarda aniqlangan [22: 11]. O‘rta Osiyo tosh asri 

arxeologiyasida keyingi yillarda «tog‘ mezoliti», «tog‘ neoliti» degan atamalar ishlatila 

boshlandi. Bu atamalar mazmuni, albatta, jamoalar madaniyatining o‘ziga xosligiini ifodalaydi. 

O‘rta Zarafshon vohasi Qoratepa tog‘ massivi shimoliy yon bag‘rida sazog‘on neolit 

jamoalari madaniyati tadqiqotlari natijasi mazkur jamoalarning o‘zlariga xronologik jihatdan 

tengdosh bo‘lgan Kaltaminor, Hisor va Markaziy Farg‘ona jamoalari bilan o‘zaro qo‘ni-

qo‘shnichilik madaniy aloqadorlikda bo‘lganliklarini ko‘rsatdi. Kaltaminor jamoalari bilan 

madaniy yaqinlilik dastavval ular tosh qurollarining yasalish xususiyatlari, xom ashyosi, tosh 

industriyasining paraqali qismi, sopol idishlarning o‘xshashligi kabi jihatlar bilan belgilanadi. 

Sazag‘on neolit makonlari tosh industriyasi paraqali qismida geometrik shakldagi mikrolit 

qurollarining uchrashi ham bu madaniy aloqadorlikni bilishda muhim hisoblanadi.  

Takidlash joizki, mazkur hududlar ibtidoiy jamoalari o‘rtasidagi madaniy aloqalar 

nisbatan oldingi tarixiy davrlarda, ya’ni so‘nggi paleolit oxirlari-ilk mezolit davrida ham 

bo‘lganligi tadqiqotlarda aniqlangan. O‘rta Zarafshon vohasi Qoratepa tog‘ massivi shimoliy yon 

bag‘rida o‘rganilgan sazog‘on neolit jamoalari moddiy madaniyati ba’zi jihatlari bo‘yicha 

Farg‘ona vohasi Markaziy Farg‘ona neolit jamoalari madaniyati bilan o‘zaro yaqinligi makonlar 

tosh industriyasi paraqali qismida mikroparaqalar salmog‘i ko‘pligi (Markaziy Farg‘ona 

jamoalari makonlarida 90%; Sazag‘on makonlarida 60-65%) bilan izohlanadi. Bu makonlar 

tosh industriyasida O‘rta Osiyo tog‘ mintaqasi neolit jamoalariga xos bo‘lgan uchirindidan 

yasalgan qurollar, aniqrog‘i ponasimon qurollar, tik, baland ish maydoniga ega bo‘lgan 

qirg‘ichlar, «burunchali» ko‘rinishidagi ish maydoniga ega bo‘lgan qirg‘ichlar, yon tomoni old 

qismiga ishlov berilgan tosh o‘zaklarining mavjudligi madaniy aloqadorlikning yana bir dalili 

bo‘lib hisoblanadi.  

Markaziy Farg‘ona neolit jamoalari madaniyatining Hisor jamoalari madaniyatiga ba’zi 

jixatlari bilan o‘xshashligi borligi ham tadqiqotlarda aniqlangan. Bu madaniy yaqinlik o‘z 

vaqtida Y.A.Zadneprovskiy tomonidan Oqtangi makoni manbalari misolida keltirilgan edi. 

Keyinchalik, O‘.Islomov va V.Timofeyevlar ham bu madaniy aloqadorlikni e’tirof etishgan [8: 

83]. Bu aloqadorliklar ular tosh industriyasida O‘rta Osiyo tog‘ mintaqasi neolit jamoalariga xos 

bo‘lgan tosh qurollari mavjudligi bilan izohlanadi. Kaspiy va Orol dengizlari oralig‘ida keng 

sarhadlarida Ustyurt neolit davri jamoalari moddiy madaniyatiga tegishli yodgorliklar tadqiq 

etilgan. Tadqiqotlarda neolit jamoalari qo‘shni jamoalar bilan o‘zaro madaniy aloqada 

bo‘lishganliklari borasida ma’lumotlar qo‘lga kiritilgan. Bu madaniy aloqalar yodgorliklar tosh 

industriyasi xarakterida, shuningdek, tosh qurollarining o‘xshashligida namoyon bo‘lgan. 

Jumladan, asimmetrik shakldagi trapetsiya qurollari Joyitun, Sharqiy Kaspiy bo‘yi, Kaltaminor, 

Janubiy Ural makonlari qurollariga, «shoxsimon» trapetsiya mikrolit qurollari esa Daryosoy, 

Janubi-g‘arbiy Qozog‘iston mezolit – neolit jamoalari qurollariga o‘xshashdir. Shu bois, Ustyurt 

jamoalari Kaltaminor, Sharqiy Kaspiy bo‘yi, Uralning janubiy qismi neolit jamoalari bilan 

yaqindan madaniy aloqadorlikda bo‘lishganligi tadqiqotlarda aniqlandi.  

Xullas, Markaziy Farg‘ona madaniyatiga oid yodgorliklar tadqiqotida qo‘shni 

Kaltaminor, Sazag‘on hamda Hisor jamoalari bilan o‘zaro madaniy aloqada bo‘lganliklari 

ma’lumotlari qo‘lga kiritildi. Aytish mumkinki, ushbu ma’lumotlar Markaziy Farg‘ona neolit 

jamolari madaniyatining O‘zbekiston hududi neolit jamoalari madaniyatlari tizimida mustaqil 

madaniyat sifatidagi o‘rnini aniqlash imkonini beradi. 

